
Útdráttur 

Í Gljúfurá í Húnavatnssýslu er lax, bleikja og urriði, en meðallaxveiði áranna 1987-2013 er 68 laxar. Í 

seiðarannsóknum á sex stöðum í ánni haustið 2014, veiddust laxaseiði á öllum stöðunum. Engin 

bleikju- eða urriðaseiði veiddust. Seiðin voru frá vorgömlum til fjögurra ára. Vísitala heildarþéttleika 

allra árganga var 25,7 seiði á 100 fermetra, sem er nokkru hærra en 2012 og 2013, en miklu hærra en 

í mælingum sem til eru frá 1997 og 2001. Sumarið 2014 veiddust 59 smálaxar (1 ár í sjó) og 10 

stórlaxar (2 ár í sjó) í Gljúfurá, sem öllum var sleppt aftur. Einnig veiddust 669 bleikjur og 21 urriði. 

Um teljarann gengu 102 laxar og 31 silungur. Lítil ganga var um teljarann þar til um miðjan júlí. 

Vatnshiti var mældur í fiskvegi neðan við þjóðveg frá hausti 2013 til hausts 2014 og fór hann hæst í 

um 16°C í byrjun ágúst. Yfir veturinn var hann lengst af um 0°C, en fór fyrst yfir 10°C þann 24. maí. 

Sveiflur í vatnshita voru miklar. Efsti hluti Gljúfurár er að mestu ómetinn m.t.t. uppeldismöguleika 

fyrir seiði, en hugmyndir eru um að skoða hann frekar. 

 

 

 

Lykilorð: búsvæðamat, lax, bleikja, urriði, rafveiði, teljari, hitasíriti, veiðitölur. 

1. Inngangur 

Gljúfurá í Húnavatnssýslu fellur í Hópið austan við ós Víðidalsár. Hún er dragá, um 28 km löng og 

vatnasviðið er um 107 km
2
 (Sigurjón Rist 1990). Meðalrennsli hennar er um 0,7 m

3
s

-1
(Sigurður Már 

Einarsson og Sigurður Guðjónsson 1983). Gljúfurá á upptök í s.k. Gljúfurárbotnum (um 400 m.y.s.) í 

sunnanverðu Víðidalsfjalli og rennur til norðvesturs eftir grunnu dalverpi. Áin fellur á kafla um gil, 

ofan og neðan við þjóðveg. Nokkrar ár og lækir falla til Gljúfurár úr vestri, s.s. Selkvísl, Svínadalsá og 

Rófuskarðsá. Nokkrir ófiskgengir fossar voru neðst í gljúfri Gljúfurár, sem gerðir voru færir með 

byggingu fiskvega árin 1990 og 1991 og er áin nú öll fiskgeng. Lax hefur verið að nema land á svæðinu 

ofan fossa síðan, en laxaseiði hafa fundist í Gljúfurá upp fyrir Selkvísl. Búsvæði fyrir laxfiska eru í ánni 

enn ofar, en möguleg útbreiðsla laxaseiða þar hefur ekki verið könnuð til hlítar. Búsvæði neðri hluta 

árinnar hefur verið metið m.t.t. uppeldis laxfiskaseiða og benda þær niðurstöður til að laxastofn 

Gljúfurár sé minni en geta árinnar til seiðaframleiðslu gefi tilefni til (Kristinn Kristinsson 2013). Athuga 

verður þó að ekki hefur verið lokið við að meta allt vatnakerfið m.t.t. búsvæða fyrir uppeldi seiða. 

Nauðsynlegt er að fylgjast með ástandi seiðastofna í vatnakerfinu í nokkur ár til að meta áhrif 

árferðis, hæðar yfir sjó, umfang hrygningar o.fl. á viðkomu seiðastofna. Veðurfar hefur farið hlýnandi 

á síðustu árum, sem vafalítið hefur aukið möguleika árinnar til framleiðslu laxaseiða hærra yfir sjó en 

áður var.  

Stangveiði er stunduð í Gljúfurá og skráð meðalveiði áranna 1987-2013 er 68 laxar, en hefur mest 

verið 149 laxar (Guðni Guðbergsson 2014). Verðmæti veiðihlunnindanna er því verulegt. Mikilvægt er 

að nýting stofnsins sé sjálfbær til lengri tíma litið og framleiðslugeta árinnar sé nýtt sem best og 

miðist við hámarksafrakstur í fjölda gönguseiða eftir hvert foreldri. Forsendur þess er þekking á stöðu 

stofnsins á hverjum tíma, s.s. hvað varðar seiðauppeldi og stærð göngunnar úr sjó. 

Árvaka fiskteljari hefur um árabil verið starfræktur í Gljúfurá í Húnavatnssýslu, en hann gefur 

upplýsingar um stærð og göngutíma einstakra fiska (Ingi Rúnar Jónsson 2014). Þannig fæst 

stærðarsamsetning göngunnar og skipta má henni eftir tegundum m.t.t. stærðar einstaklinganna. 

Teljarinn gefur því veiðifélögum og veiðimönnum mikilvægar upplýsingar um gönguna á veiðitíma. 

Samanburður milli talninga og veiðiskráningar gefur síðan upplýsingar um veiðihlutfall (hlutfall þess 

sem veitt er úr stofni) og stærð hrygningarstofns í lok veiðitíma. Einnig má með þessum samanburði 

meta fjölda laxa eftir kyni og sjávaraldri. Þetta eru upplýsingar sem eru ein forsenda sjálfbærar 

nýtingar laxastofnsins í ánni. 

Gögn um seiðaþéttleika eru m.a. til frá árunum 1997 (Tumi Tómasson 1998) og 2001 (Bjarni Jónsson 

og Eik Elfarsdóttir 2002), auk gagna frá 2012, 2013 (Kristinn Ó. Kristinsson óbirt gögn) og 2014. Frá 

2012 hefur staðsetning rafveiðistöðva verið óbreytt, en 1997 og 2001 voru stöðvarnar annars staðar. 

Til að bera þessi eldri gögn saman við nýrri gögn, voru því valdar út þær stöðvar sem næst voru 

núverandi stöðvum. Þegar lífríki er vaktað á þennan hátt, þar sem mælingar eru teknar reglulega (t.d. 

árlega) yfir lengra tímabil, er mikilvægt að framkvæmdin sé sem sambærilegust milli sýnataka. Þetta á 

t.d. við staðsetningu stöðva og hvenær ársins sýnataka fer fram. Einnig er mikilvægt að gagnaserían 

rofni ekki. 

2. Aðferðir 

Seiðarannsóknir með rafveiðum fóru fram 29. og 30. september 2014. Veitt var á fimm stöðum í 

Gljúfurá og einum stað í Selkvísl (mynd 2.1, tafla 3.1.1). Þetta eru sömu staðir og veitt var á árið 2013, 

en á fjórum þeirra var einnig veitt árið 2012 (Kristinn Ó. Kristinsson óbirt gögn). Farin var ein 

rafveiðiyfirferð á hverri stöð og mælt flatarmál þess svæðis sem rafveitt var. Við rafveiðar með einni 

yfirferð veiðist aðeins hluti þeirra seiða sem þar er að finna og gefur aðferðin því ekki heildarfjölda 

seiða, heldur er um að ræða vísitölu fyrir seiðaþéttleika, sem fjölda veiddra seiða á hverja 100 m2 

árbotns. Séu veiðarnar framkvæmdar með sambærilegum hætti milli staða og tímabila gefur vísitalan 

samanburðarhæfar niðurstöður (Friðþjófur Árnason o.fl. 2005). Fiskar sem veiddust voru greindir til 

tegunda og þyngdar- og lengdarmældir (sýlingarlengd). Sýni (kvarnir, hreistur, kyn, kynþroski) voru 

tekin af hluta aflans á hverri stöð. Aldur fiskanna var lesinn úr kvörnum, þar sem fiskur á fyrsta 

vaxtarsumri (vorgamall) eru táknaður sem 0+, aldur ársgamals fisks sem er á öðru vaxtarsumri sem 1+, 

o.s.frv.  

Upplýsingar um stangaveidda fiska voru færðar í veiðibók og voru gögn úr þeim skráð rafrænt í lok 

veiðitíma. Teknar voru saman tölur um fjölda fiska af hverri tegund, skipting veiðinnar eftir árum í sjó 

og kynjahlutfall. 

Sjálfvirkur fiskteljari (ÁRVAKI) hefur um árabil verið starfræktur í Gljúfurá, á göngutíma lax og silungs, 

í fiskvegi neðan við brú á þjóðvegi. Sumarið 2014 var teljarinn settur niður 3. júní og tekinn upp 1. 

október. Teljarinn skráir í minni göngutíma og stærð fiska sem um hann ganga. Reglulega var fylgst 

með virkni teljarans yfir sumarið um símatengingu, en þannig er hægt er að fylgjast með virkni hans 

og nálgast afrit af gögnum. Teljarinn mælir hæð fiska sem um hann ganga og síðan er lengd þeirra 

reiknuð út frá hæðinni út frá þekktu sambandi lengdar og þyngdar fyrir laxfiska. Samhliða talningunni 

geymir teljarinn skuggamyndir af því sem hann telur vera fisk, þannig að unnt er að taka út þær 

færslur sem ekki eru taldar tilkomnar vegna fiska heldur t.d. vegna iðuhreyfinga eða annarra truflana. 

Samband hæðar og lengdar var fundið, m.a. með samanburði við veiðiskráningu, og fiski þannig skipt 

í silung, smálax og stórlax. Við þessa skiptingu, var sumarið 2014, notaður stuðullinn 6,6 sem 

samband hæðar og lengdar og miðað við að fiskur minni en 50 cm væri silungur, smálax (1 ár í sjó) 50 

til 70 cm og stærri fiskar væru stórlaxar (2 ár í sjó). Gera má ráð fyrir að raunveruleg stærðardreifing 

þessara hópa skarist að einhverju leyti , auk þess sem einhver breytileiki getur verið í mælingum á 

stærð, s.s. eftir því hver staða fisksins (halli) er þegar hann fer um teljarann. 

Vatnshiti í Gljúfurá var mældur með síritandi hitamæli í fiskvegi neðan þjóðvegar (65,484775°N, 

20,445236°W, WGS84) frá október 2013 til október 2014. Mælingarnar voru gerðar einu sinni á 

klukkustund (á heila tímanum). Mælirinn var af gerðinni HOBO UTBI-001 TidbiT Temp. 



3 
 

 

Mynd 2.1. Staðsetning rafveiðistöðva í Gljúfurá 29. september 2015, merktar með rauðum hringjum 

og tölustöfum. Loftmynd: SPOT. 

 

 

3. Niðurstöður 

3.1 Seiðarannsóknir 

Eingöngu veiddust laxaseiði í seiðarannsóknum í Gljúfurá og Selkvísl og voru þau frá vorgömlum (0+) 

til fjögurra (4+) ára gömul (mynd 3.1.1). Vorgömul til tveggja ára seiði fundust á öllum stöðvunum, en 

mest var af vorgömlum seiðum á efstu stöðinni í Gljúfurá. Lengdardreifingar mismunandi aldurshópa 

skarast nokkuð, þ.e. að misgömul seiði reyndust geta verið jafn stór innan sömu stöðvar. Þetta gerir 

erfiðara en ella að skipta þeim seiðum sem ekki voru tekin sýni af til aldurshópa. Þetta kemur þó ekki 

að sök ef litið er á heildarþéttleikann, jafnvel þó vorgömlum seiðum sé sleppt í þeim samanburði, en  

þau greina sig venjulega vel frá hinum eldri í stærð.  

Heildarþéttleiki laxaseiða var hærri haustið 2014 en 2013 í Gljúfurá en lægri í Selkvísl (tafla 3.1.1). 

Þéttleika laxaseiða í Selkvísl verður þó að skoða með þeim fyrirvara að um er að ræða aðeins eina 

stöð. Meðalstærð seiða af hverjum árgangi virðist ekki vera mjög frábrugðin milli stöðva, en athuga 

verður að gagnaserían er stutt og stundum fá seiði í hverjum hóp (mynd 3.1.2, tafla 3.1.2) 

Stöð 1 – neðsta stöð  Stöð 2 – ofan við teljara 

   

 

 

 
Stöð 3 – neðan við sleppitjörn  Stöð 4 – ofan við gil 

   

 

 

 
Stöð 5 - Selkvísl  Stöð 6 – ofan við Selkvísl 

   
Mynd 3.1.1. Lengdardreifing og aldur laxaseiða sem veiddust í seiðarannsóknum í Gljúfurá og 

Selkvísl, í lok september 2014. 

 

Athyglisverður er hærri þéttleiki laxaseiða í Gljúfurá síðari ár, m.v. mælingarnar frá 1997 og 2001, 

ekki síst fyrir þær stöðvar sem staðsettar eru ofar í ánni (tafla 3.1.1). Bæði 2013 og 2014 veiddist 

allmikið af laxaseiðum á efsta staðnum sem veitt var á í Gljúfurá, ofan við Selkvísl. Í rannsóknunum 

1997 veiddist lítillega af ársgömlum laxaseiðum á þessu svæði, en engin seiði ofar. Þessi aukni 

þéttleiki gefur vonir um aukinn uppvöxt laxaseiða á þessu svæði frá því sem áður var og sýnir 

nauðsyn þess að skoða útbreiðslu laxaseiða enn ofar í ánni, vöxt þeirra og stærð og gæði búsvæða 

m.t.t uppeldis seiða. 

 

Tafla 3.1.1. Vísitala þéttleika laxaseiða í Gljúfurá og Selkvísl árin 1997, 2001 og 2012-2014, skipt eftir 

stöðvum og meðaltal fyrir stöðvar í Gljúfurá. Í gögnum frá 1997 og 2001 voru valdar þær stöðvar sem 

voru nærri þeim stöðum sem veitt var á 2012-2014. Flatarmál rafveiðistöðva er gefið. 

 

  

Stærð

Stöð Ár stöðvar (m
2
) 0+ 1+ 2+ 3+ 4+ Samtals Athugasemdir

1997 360 1,1 2,8 6,9 0,5 0,0 11,3 stöð 9 í VMST-N/98001 

2001 1160 2,2 2,2 1,38 0 0,0 5,7 samtals næst neðsta og neðsta stöð í VMST-N/0205

1 2012 225 2,2 6,7 3,6 0,0 0,0 12,4 Staðsetning: N: 65,49218° W:20,46158° (WGS84)

2013 173 0,0 2,9 3,5 0,0 0,0 6,4 Staðsetning sama og 2012

2014 204 3,9 3,9 8,8 0,5 0,0 17,2 Staðsetning sama og 2012

1997 600 0,0 0,0 0,0 1,0 0,0 1,0 stöð 8a í VMST-N/98001

2 2012 172 2,3 8,1 1,7 0,0 0,0 12,2 Staðsetning: N: 65,48365°  W:20,44653° (WGS84)

2013 138 0,0 0,7 3,6 2,2 0,0 6,5 Staðsetning sama og 2012

2014 156 4,5 5,8 9,0 0,0 1,3 20,6 Staðsetning sama og 2012

1997 450 1,3 2,7 0,2 2,7 0,0 6,9 stöð 7a í VMST-N/98001

2001 900 0,0 0,0 0,6 0,0 0,0 0,6 næst efsta stöð í VMST-N/0205. Auk þess 2+ sleppiseiði 0,1/100fm

3 2012 225 12,4 8,9 0,9 1,3 0,0 23,6 Staðsetning: N: 65,47567° W:20,43343° (WGS84)

2013 129 9,3 5,4 0,0 0,0 0,0 14,7 Staðsetning sama og 2012

2014 193 5,2 10,9 14,0 0,5 0,5 31,1 Staðsetning sama og 2012

1997 350 0,3 6,6 2,3 0,0 0,0 9,2 Stöð 5b í VMST-N/98001

2001 400 0,0 0,3 0,8 0,3 0,0 1,3 efsta stöð í VMST-N/0205. Auk þess 1+ sleppiseiði 0,8/100fm

4 2012 198 7,1 10,1 4,0 1,0 0,0 22,2 Staðsetning: N: 65,44262° W:20,41408° (WGS84)

2013 120 3,5 2,9 3,5 4,2 0,0 14,1 Staðsetning sama og 2012

2014 142 6,3 3,5 4,2 2,1 0,0 16,2 Staðsetning sama og 2012

1997 400 0,0 0,2 0,0 0,0 0,0 0,2 stöð 3a í VMST-N/98001

6 2013 40 10,0 27,5 12,5 2,5 0,0 52,5 Staðsetning: N: 65,42150° W:20,40299° (WGS84)

2014 139 31,0 4,3 7,9 0,0 0,0 43,3 Staðsetning sama og 2013

Selkvísl 2013 40 0,0 30,0 10,0 0,0 0,0 40,0 Staðsetning: N: 65,41962° W:20,40477° (WGS84)

2014 143 2,1 0,0 10,5 0,7 0,0 13,3 Staðsetning sama og 2013

1997 2160 0,5 2,5 1,9 0,8 0,0 5,7

2001 2460 0,7 0,8 0,9 0,1 0,0 2,5

Meðalt 2012 820 4,8 6,8 2,0 0,5 0,0 14,1

1-6 2013 600 4,6 7,9 4,6 1,8 0,0 18,8

2014 833 10,2 5,7 8,8 0,6 0,4 25,7

Fjöldi á 100 m
2

Tafla 3.1.2. Meðallengd (með staðalfráviki og fjölda mældra seiða) laxaseiða eftir aldri innan 

rafveiðistöðva í Gljúfurá og Selkvísl 2012-2014. Auk þess eru sömu þættir reiknaðir fyrir alla 

aldurshópa laxaseiða sem veiddust í heild í Gljúfurá. 

 

 

 

Mynd 3.1.2. Meðallengd fjögurra árganga (0+ til 3+) laxaseiða sem veiddust í 

rafveiði í Gljúfurá 2012-2014. 

 

Stöð Aldur L Std N L Std N L Std N L Std N L Std N

1 2012 4,5 0,16 5 6,1 0,37 15 7,6 0,83 8

2013 6,0 0,25 5 8,2 0,70 6

2014 4,1 0,43 8 6,2 0,52 8 8,3 1,41 18 8,1 - 1

2 2012 4,3 0,24 4 6,6 0,30 14 9,0 0,79 3

2013 6,0 - 1 7,4 0,31 5 8,5 0,35 3

2014 4,0 0,22 7 6,1 0,48 9 7,3 0,34 14 10,8 0,57 2

3 2012 4,2 0,23 28 6,3 0,37 20 8,3 0,71 2 10,8 0,61 3

2013 4,1 0,21 12 6,0 0,28 7

2014 4,2 0,29 10 6,3 0,25 21 7,6 0,71 27 8,4 1 10,2 1

4 2012 4,1 0,17 14 6,0 0,32 20 8,3 0,56 8 10,7 0,64 2

2013 3,8 0,17 4 5,8 0,41 13 7,7 0,22 4 9,7 0,50 5

2014 4,0 0,12 9 6,0 0,64 5 7,2 0,35 6 9,1 0,32 3

6 2013 4,2 0,48 4 5,6 0,28 11 7,8 0,13 5 10,4 - 1

2014 4,0 0,29 43 6,2 0,52 6 7,9 0,65 11

Selkvísl 2013 6,2 0,54 12 8,3 0,49 4

2014 4,1 0,53 3 7,2 0,84 15 11,2 - 1

1-6 2012 4,2 0,24 51 6,2 0,41 69 8,1 0,82 21 10,7 0,54 5

2013 4,0 0,29 20 5,8 0,35 37 7,8 0,50 20 9,4 0,79 9

2014 4,0 0,29 77 6,2 0,42 49 7,7 0,90 74 8,9 0,49 7 10,6 0,53 3

3.2 Veiði 

Veiðisumarið 2014 veiddust 69 laxar í Gljúfurá, sem skiptust í 59 smálaxa (1 ár í sjó) og 10 stórlaxa (2 

ár í sjó). Kynjahlutfall var jafnt hjá báðum stærðarhópum. Öllum veiddum löxum var sleppt aftur og 

því engum laxi landað. Einnig veiddust 669 bleikjur (23 sleppt aftur) og 21 urriði (1 sleppt aftur). 

Við skiptingu veiði í smálax og stórlax, var miðað við 4 kg fyrir hænga og 3,5 kg fyrir hrygnur og 

ókyngreinda. Engin hreistursýni bárust af veiddum löxum og því er ekki hægt að greina veiðina frekar 

eftir árum í sjó. Hreistursýni gefa auk þess upplýsingar um aldur gönguseiða og stærð, vöxt í sjó o.fl. 

 

3.3 Teljari 

Sumarið 2014 gengu 31 silungur, 65 smálaxar og 37 stórlaxar um teljarann. Þetta eru færri 

laxar en árið 2013, en svipuð ganga og árið 209 (tafla 3.1.1). Lítil ganga var um teljarann í júní og fram 

til um 12. júlí, en þá jókst gangan og náði hámarki undir lok mánaðarins. Lítið var vart við silung fyrr 

en í ágúst. Lítil ganga var svo í september (mynd 3.3.1). Lengdardreifing fyrir þá fiska sem gengu um 

teljarann var nokkuð frábrugðin því sem oft hefur sést í Gljúfurá og er toppur neðarlega á 

lengdardreifingunni athyglisverður (mynd 3.3.2). Þessi toppur sker sig vel frá næsta topp ofan við 

(smálax). Gert er ráð fyrir að hér sé um silung að ræða, en hugsanlegt er að hluti af þessum fiskum sé 

smár lax (lítill lax sem dvalið hefur 1 ár í sjó). Slíkir fiskar hafa komið fram í ám norðan- og 

norðaustanlands á síðustu árum. Greining hreistursýna af veiddum fiskum myndi fylla frekar inn í 

þessa mynd. Sem fyrr eru færri fiskar að ganga seinni part nætur og fram undir hádegi, en á öðrum 

tímum sólarhringsins (mynd 3.3.3).  

Enginn þeirra laxa sem veiddist í Gljúfurá sumarið 2014 var drepinn, heldur var þeim öllum 

sleppt aftur. Aflahlutfall var því 0 %, en það hefur verið lágt síðustu þrjú veiðisumur (tafla 3.3.1). 

 

Tafla 3.3.1. Fjöldi laxa og bleikju um teljara í Gljúfurá 2007-2014 og hlutfall veitt 

ofan teljara. 

 

Heildar- Afli o.v. Hlutfall veitt

Ár Smálax Stórlax Silungur afli teljara o.v. teljara (afli)

2007 207 20 10 110 70 31%

2008 169 36 21 99 72 35%

2009 63 41 7 122 83 80%

2010 101 37 56 69 47 34%

2011 102 47 19 63 54 36%

2012 11 8 43 9 7 5,3%

2013 111 30 10 1 1 0,7%

2014 65 37 31 0 0 0,0%

Teljari

Mynd 3.3.1.  Fjöldi fiska sem gengu um teljarann í Gljúfurá hvern dag sumarið 2014, ásamt 

vatnshita (mælir í teljara). 

 

 

Mynd 3.3.2. Lengdardreifing fiska sem gengu um teljarann í Gljúfurá sumarið 2014.  

 

 

Mynd 3.3.3. Fjöldi fiska sem gekk um teljarann í Gljúfurá, skipt eftir tíma sólarhrings, sumarið 

2014. 

3.4 Vatnshiti 

Vatnshiti í Gljúfurá við teljara á tímabilinu frá október 2013 til október 2014, fór hæst í um 16°C þann 

4. ágúst 2014. Yfir vetrarmánuðina er vatnshitinn að mestu við 0°C en fyrri hluta aprílmánaðar fer 

hann hækkandi og 24. maí fer hann fyrst yfir 10°C. Eins og gjarnan er með dragár, eru oft nokkuð 

miklar sveiflur í vatnshita samhliða sveiflum í lofthita. Sem dæmi fellur vatnshitinn niður undir 6°C í 

júlí 2014, eftir að hafa náð 15-16°C nokkru áður (mynd 3.4.1). Ekki verða gerðar frekari greiningar á 

gögnum um vatnshiti í Gljúfurá fyrir þetta tímabil, en eftir því sem bætist við gagnaröðina á komandi 

árum væri áhugavert að bera þær saman við breytingar í líffræðilegum þáttum í Gljúfurá, sem og að 

bera þær saman við aðrar ár í nágrenninu. Fyrirhugað er að koma síritandi hitamæli fyrir ofar í 

vatnakerfinu, þannig að kortleggja megi enn frekar sveiflur í vatnshita og breytileika í honum milli 

svæða. 

 

 

Mynd 3.4.1. Vatnshiti í Gljúfurá við teljara frá 26. október 2013 til 1. október 2014. Mælt var á 1 klst 

fresti. 

 

4. Umræður 

Veiða og sleppa veiðifyrirkomulagið hefur dregið mjög úr veiðihlutfalli í Gljúfurá og síðasta sumar var 

öllum laxi sem veiddist sleppt aftur. Sá lax sem í ána gekk sumarið 2014 var því allur í 

hrygningarstofni um haustið. Megnið af veiddum fiskum árin 2012 og 2013 var einnig sleppt. Eftir að 

fiskvegir voru byggðir í Gljúfurá er áin fiskgeng nánast að upptökum. Meta þarf ítarlegar stærð 

framleiðslusvæða laxa í ánni, hversu stóran hrygningarstofn þarf til að ná hámarksafrakstri stofnsins 

eftir hvert foreldri og miða nýtingu að meðaltali við þann fjölda. Talningar fiska, veiðiskráning og 

seiðavöktun eru mikilvægur liður í að setja niður forsendur sjálfbærrar nýtingar árinnar og viðahalda 

henni til framtíðar.  

Þegar fiskvegir voru gerðir í Gljúfurá opnuðust stór svæði til seiðaframleiðslu ofan þeirra, en vitað var 

að landnám laxa ofan fiskveganna tæki nokkurn tíma. Reglulegt mat á þéttleika seiða í ánni, ásamt 

talningu í fiskteljara, eru afar mikilvægir þættir til að fylgjast með landnáminu og stýra nýtingu 

laxastofnsins á sjálfbæran hátt. Mikilvægt er að vöktun seiðaþéttleika og samanburður á 

hrygningarstofni og seiðaþéttleika verði gerðir með reglulegum hætti um nokkurn tíma til að meta 

hver tengsl eru þar á milli. Í ám á Vesturlandi eru tengsl á milli fjölda hrogna í hrygningarstofni og 

fjölda seiða auk þess sem fjöldi seiða gefur vísbendingar um stærð göngustofns úr sjó úr viðkomandi 

seiðaárgöngum. Æskilegt er að halda áfram vöktun á seiðaástandi á þeim stöðum sem rannsakaðir 

hafa verið á síðustu árum í Gljúfurá. Einnig er mikilvægt að skoða þau svæði árinnar sem liggja ofan 

núverandi rafveiðistöðva m.t.t. möguleika þeirra til seiðaframleiðslu. Slík kortlagning búsvæða er 

mikilvæg t.d. vegna arðskrárgerðar og er grunnurinn að ákvörðunum varðandi frekari nýtingu og 

aðgengi að ánni. Minni sókn vegna veiða og sleppa getur hafa átt sinn þátt í að auka seiðaþéttleika og 

þar með framleiðslu Gljúfurár. Verði þetta fyrirkomulag áfram verður mikilvægt að sjá hvaða þróun 

verður í seiðaþéttleika og fiskgengd í framhaldinu. 

Ef fiskarnir sem mynda neðri hluta lengdardreifingar göngu um teljarann eru göngusilungar, þá eru 

líkur til að hann sé einnig að nema land ofan teljarans. Slíkt getur átt sér stað  þótt einungis hafi 

veiðst laxaseiði í seiðamælingum, en vegna mismunandi búsvæðavals þessara tegunda getur silungur 

einnig þrifist í Gljúfurá ofan teljarans. Göngusilungur getur einnig verið verðmætur til veiða, en hafa 

þarf í huga að sambærileg lögmál gilda varðandi veiðiþol göngusilungs og lax. 

Hitastig árvatns að vori er mikilvæg forsenda fyrir sjóþroska gönguseiða (Þórólfur Antonsson og 

Sigurður Guðjónsson 2007). Hingað til hefur aðeins verið rekinn einn hitasíriti í Gljúfurá, við teljara í 

fiskvegi neðarlega í ánni. Hitabreytingin frá efri svæðum niður eftir ánni er hins vegar ekki þekkt. 

Mikilvægt er því að koma einnig fyrir hitasírita á efri hluta Gljúfurár til að bera saman hitaferla á efri 

og neðri svæðum árinnar og til að meta hvort hitastig geti verið þröskuldur fyrir sjóþroska gönguseiða 

á efri hlut árinnar. Hreistursýni af veiddum löxum gefa ýmsar mikilvægar upplýsingar um samsetningu 

göngunnar s.s. aldur gönguseiða og stærð, vöxt í sjó, sjávaraldur o.fl. Engin hreistursýni voru tekin af 

veiddum löxum 2014, en ástæða er til að leggja áherslu á að slík sýni séu tekin 

